
VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETATURISMOAREN SAILA

Tokiko Gobernu Batzarrak 2024ko maiatzaren 17an hartutako erabakiaren laburpena: Gasteiz,
Laborategi Hiria laguntza-programaren 2024ko deialdia eta hura arautzeko oinarriak onestea

BDNS (Identif.): 765058.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artikuluetan
ezarritakoaren arabera, deialdiaren laburpena argitaratzen da. Horren testu osoa datu base nazio-
nalean aurki daiteke. Diru-laguntzak (https://www.infosubvenciones.es/bdnstrans/GE/es/convo-
catoria/765058).

Dirulaguntzei buruzko azaroaren 17ko 38/2003 Legearen 17.3.b eta 20.8.a artikuluetan aurrei-
kusitakoaren ildotik, deialdiaren laburpena argitaratzen da. Deialdiaren testu osoa Dirulaguntzen
Datu-base Nazionalean kontsulta daiteke http:/www.pap.minhap.gob.es/bdnstrans/index, baita
Vitoria-Gasteizko Udalaren webgunean ere http://www.vitoria-gasteiz.org.

Lehena. Onuradunak

Enpresak, ikerketa eta berrikuntza-zentroak, fundazioak, elkarteak, lanbide-heziketako eta uni-
bertsitateko zentroak eta antzeko izaerako erakundeak, baldin eta, besteak beste, honako baldintza
hauek betetzen badituzte: produktu, garapen teknologiko, zerbitzu edo metodologia berritzaile bat
izatea, edo elementu berrien edo nabarmen hobetuen konbinazio bat, merkatuan lehendik dau-
denekin alderatuta, zeinen portaera ingurune errealetan proiektu baten bidez frogatu nahi den.
Garapen teknologikoen kasuan, heldutasun teknologiko maila (TRL) altukoak izan behar dira. Bat
etorri behar dute GJHen arloko udal-estrategiekin/planekin. Interes publikokoak izan behar dute
hiriarentzat, aintzat hartuta proiektuak ekar ditzakeen onura soziala, ingurumenekoa, edo beste
nolabaitekoa. Legez eratuta egon behar dute, gaitasun juridikoa eta jarduteko gaitasuna izan
behar dute, eta jarduera legala, zilegia eta etikoa garatu behar dute. Enpresatzat joko da jarduera
ekonomikoren bat garatzen duen entitate oro Zehazki, enpresatzat joko dira artisautza-jarduera
edo bestelako jarduerak izaera indibidualarekin edo familiarrarekin egiten dituzten entitateak,
pertsona-sozietateak eta jarduera ekonomiko bat modu erregularrean egiten duten elkarteak.

Proiektuaren memoria bat aurkeztu beharko da, honako hauek jasoko dituena: helburuak,
kronograma, testatzeko kokalekuak, beharrezko baldintza teknikoak eta onurak.

Era berean, laguntza ekonomikoa eskatu ahal izango dute egoitza soziala eta fiskala Vitoria-
Gasteizen duten eta/edo jarduera zuzenean Vitoria-Gasteizko udalerrian kokatutako zentro batean
egiten duten enpresek. Eskabidea aurkezteko unean mikroenpresak izan behar dute (10 lan-
gile baino gutxiago izatea), eta negozio-bolumenaren eta balantze orokorraren mugak 2 milioi
eurotik gorakoa izan behar dute. Behar bezala eratuta egon behar dute programan parte hartzeko
eskaera egiten den unean. Eskabidea tramitatzeko prozesu osoan aurkeztean, ebaztean, obliga-
zioa onartzean, ordaintzean Ekonomia-Jardueren gaineko Zergan izena emanda egon behar dute.

Bigarrena. Xedea

Vitoria-Gasteizko udalerrian hiriarentzat interes publikoa duten benetako proiektu berri-
tzaileetan frogatu nahi dituzten enpresek parte hartzeko baldintzak arautzea, Vitoria-Gasteiz,
Laborategi Giria deialdiaren bidez, bai eta onuradun izateko oinarrietan jasotako eskakizunak
betetzen dituztenei laguntzak emateko baldintzak ere.

Lehia sinplea baliatuko da laguntzak emateko prozedura gisa.

Hirugarrena. Oinarriak

2023ko apirilaren 21ean egindako ohiko bilkuran, Vitoria-Gasteizko Udalbatzak Vitoria-Gas-
teizko Udalaren dirulaguntzen ordenantza orokorrari hasierako onespena ematea erabaki zuen.
Ordenantza 2023ko uztailaren 28ko ALHAOnN argitaratu zen (88. zenbakia), eta 2023ko urriaren
1ean jarri zen indarrean. Ordenantzaren xedea da Gasteizko Udalaren dirulaguntzak emateko
prozeduraren oinarri arautzaile orokorrak ezartzea.

Tokiko Gobernu Batzarrak 2024ko maiatzaren 17an onetsi zituen Gasteiz, Laborategi Hiria
laguntza-programaren 2024ko deialdia arautzen duten oinarri.

Udalaren webgunean (www.vitoria-gasteiz.org) eta herritarrei laguntzeko bulegoetan kon-
tsulta daitezke biak.

Laugarrena. Zenbatekoa

Deialdi honek 3.000,00 euroko zuzkidura du, 2024rako onetsitako udal aurrekontuko 08.21.4331.
489.68 partidaren kontura (“Laborategi Hiria laguntzak”).

Bosgarrena. Eskabideak aurkezteko epea

Oinarriak ALHAOn argitaratzen diren egunaren biharamunetik 2024ko azaroaren 15era arte.

Vitoria-Gasteiz, 2024ko maiatzaren 28a

Ekonomia Sustapenaren, Enpleguaren, Merkataritzaren eta
Turismoaren Saileko Administrazio Zerbitzuko burua
JOSEBA ANDONI GARCIA-ARDANAZ ARDANAZ

